
gemangelt'’! vand — vnangesehen, daBl im Leiden vnnd Todt die personlich
vereinigung der Gottlichen vnd menschlichen Natur nicht auffgel6Bt — Chris-
tus nach seiner menschlichen Natur ruffet: ,,Mein Gott, mein Gott, warumb
hastu mich verlassen?*“!”2 Hernach aber in der Aufferstehung widerumb er-
hocht, nicht allein zur Himmelischen Glori vand Herrligkeit wie ander Heili-
gen, sonder wie er nach der menschlichen Natur in der empfengnus mit dem
Son Gottes ein Person worden, daB3 er sich [67:] jetzt erst zur Rechten Gottes
gesetzt, das ist seiner Maiestet, die jm in Mutterleib gegeben, erst vollig ge-
braucht vnd auch als ein Mensch zur Rechten Gottes Himmel vnd Erden re-
giert. Darauf3 auch zu sehen, mit was vngrund der verdampten Martioniter
Ketzerey vns vnnd vnsern Kirchen zugemessen worden. Dann der Ketzer
Martion!”3 hat gelehrt, das der Son Gottes nicht warhafftige menschliche
Natur hab an sich genommen, sonder nur ein gleichnus derselben, vnnd also
auch nicht warhafftig gelitten noch gestorben, sonder es sey alles allein zum
schein geschehen, wolches wir als ein verdampten Jrrthumb verwerffen vnd
verdammen, da wir bekennen, dal der Son Gottes warhafftig del Weibs
Samen, den Samen Abraham, aufl der Substantz, Natur vnd Wesen der
Jungkfrawen Marien an sich genommen, hab warhafftig darinnen gelitten
vnnd vns von vnsern Siinden erl6Bt, nach wdlcher er zur Rechten der Maies-
tet vand Krafft Gottes gesetzt ist, wie vnser einfeltiger Christlicher Glaub
auBweiBt.!74

Gleicher gestalt wiirdt sich auch vnser vnschuld in dem offenbarlich befin-
den, das vns weitter zigemessen wiirdt, als solten wir vom Himmel vnd der
Ho61I gantz new Gedicht einfuhren vnnd nichts dann lautter Allegorias darauf3
machen, das ist dieselbige gantz vnd gar verleugnen.!”> Dann das gewifSlich
ein Himmel vnnd ein ewigs seligs Leben vnd Wesen seye, haben wir nieh-
mals gezweiffelt, sonder fleissig in vnsern Schrifften vnd Predigen getriben.
[68:] Was es aber vinnd wa es sey, das hat vns noch niemandts zeigen kon-
den, dieweil Esaias vnd S. Paulus bezeugen, daf} in keins Menschen Hertzen
kommen, keins Menschen Aug gesehen, kein Ohr gehdrt, was Gott denen,
die jn lieben, bereittet habe.!”® Dann die heilig Schrifft zeugt, daB dise er-
schaffne, sichtbare Himmel vnd Erden vergehn: ,Himmel vnd Erden®,
spricht Christus, ,,werden vergehn, aber meine Wort werden nit vergehn.*!7?
Esaias schreibt: ,,Die Sunn soll nicht mehr de8 tags dir scheinen vnd der

